
Egun guztiko jaia antolatu du Udaberri Dantzari Taldeak hilaren 27an, larunbatean; gauen erromeria egongo da › 5

Tolosako Beotibar pilotalekuan Berria Txapelketaren finalerdiak jokatu ziren atzo. Tolosaldeko Aurrera-
Saiazek Txapelketatik at utzi zuen Leitzako Aurrera. Finala hilaren 27an jokatuko du Hernanin.

AURRERA-SAIAZ FINALERA
›› KADETEAK

Eneko Labaka-Jon Elustondo 7
22 Olano-Hernandorena

Markagailua
]0-1; 0-3; 1-3; 2-5; 2-8; 3-12; 5-12;
5-21; 7-21 eta 7-22.

Pilotariak
]Eneko Labaka.Aurrera-Saiaze-
ko aurrelaria urduri ibili zen. 
]Jon Elustondo.Aurrera-Saiaze-
ko atzelariari sake asko sartu ziz-
kion Olanok. Egun ona ez izan
arren, bikote sendoa osatzen dute.
]Anartz Olano.Artista. Partida
hasieratik tantoak egin eta egin
hasi zen. Ikuskizun polita eskaini
zuen Aurrerako aurrelariak.
]Mikel Hernandorena.Aurrera-
koak bikoteari sendotasuna eman
zion atzetik. Olanori bikain lagun-
du zion.

›› JUBENILAK

Urbieta-Zinkunegi 22
7 X. Jaunarena-J. Jaunarena

Markagailua
]1-0; 1-1; 1-3; 5-3; 5-4; 11-4; 13-5;
15-5; 15-6; 16-7 eta 22-7.

Pilotariak
]Xabier Urbieta.Aurrera-Saiaze-
ko aurrelariak defentsa ona eraku-
tsi zuen. 
] Txomin Zinkunegi.«Urbieta-
Zinkunegi une honetan jubenile-
tan dagoen bikoterik onena da».
Leitzar batek esana. 
]Xabier Jaunarena.Kadetea izan
arren jubeniletan jokatzen du lei-
tzarrak, hiru urte zarragokoen aur-
ka. Badu meritua. 
]Jon Jaunarena.Ez zen izan bere
egunik onena. Pilota astintzen
duenean ordea...

›› NAGUSIAK

Renobales-Galarraga 22
15 Esain-Iriarte

Markagailua
]0-1; 0-4; 2-4; 2-5; 3-5; 4-6; 6-6;
7-7; 7-11; 19-11; 19-15 eta 22-15.

Pilotariak
]Ugaitz Renobales.Alegiarraren
ezkerrak errespetu handia sartu
zuen. 
] Eneko Galarraga.Pilotakada
ikusgarriak eman zituen. 
] Iñaki Esain.Profesional ohiak
egin zituen tantorik politenak.
Erretiroak itxaron beharko du. Es-
kuetatik juxtu amaitu zuen. 
]Mikel Iriarte.Partidaren lehen
zatian leitzarra beti bezain sendo
eta arin ibili zen. Esainek gehiago
lagundu izan balio...

LANA
]Eskaintza. Sukaldari, zerbitzari,
okin edo gozogile bezala lan egin-
go nuke. 662 49 40 78.
] Ileapaindegirako laguntzailea.
Ibarrako ileapaindegi batek 
laguntzailea behar du. Harrema-
netarako  metxa2@yahoo.es

]Zerbitzaria. Egun erdirako zerbi-
tzaria behar dugu, Tolosaldeko Ja-
tetxe eta taberna baterako. 
Euskaraz hitz egitea eta kotxea
edukitzea beharrezkoa da. 
Interesatuek deitu dezatela ondo-
rengo telefono zenbakira: 
695 78 52 63.

Iragarki laburrak@ Zurea da Hitza. Sartu gure
web orrian, Zurea da Hitza

atalean. Bertan zure herriko edo
inguruneko albisteak idazteko au-
kera edukiko duzu. Horretaz gain,
iritziak, salaketak, kritikak... sarean
zintzilikatzeko parada eskaintzen
dizu gure web orriak. Zurea da Hi-
tzaatalean azaltzen diren albiste-
en inguruan zure iritzia emateko
aukera ere hor daukazu. Sartu on-
dorengo helbidean:

www.tolosaldekohitza.info

«Erorketa polita ere
eduki dut, orain hazi-hazi
eginda daukat hanka.
Ondo hasi gara eta gero
pixka bat estutu egin
gaituzte. Serio ekin diogu
berriz eta ondo joan da»

ANARTZ OLANO
Kadetea: Aurrerako aurrelaria

«Nahiko lasai egon naiz.
Anartzekin jokatuta lasai
ibiltzen zara. Partidua
gogorragoa izango zela
uste genuen. Ondo hasi
gara eta aldea
mantentzea lortu dugu»

MIKEL HERNANDORENA
Kadetea: Aurrerako atzelaria

Tolosako Beotibar pilotalekuaren kantxako harmailek itxura bikaina eskaini zuten atzokoan.ASIER IMAZ

«Gaizki. Tako asko nuen
eta pilota txikiak ziren,
ondorioz, ez nuen batere
gozatzen. Beraiek ongi
asmatu dute. Aurrelariari
kentzen ez dut asmatu
eta erraz aritu dira»

JON JAUNARENA
Jubenila: Aurrerako atzelaria

«Esain nola egongo zen
ez genekien, nahiz eta
jakin berea emango
zuela. Gozatu dudanean
gustura ibili naiz baina
pilota lehortu denean
kosta egin zait»

ENEKO GALARRAGA
Nagusia: Aurrera-Saiazeko atzelaria

«Leitzako gazte hauekin
jokatzea oso polita izan
da niretzat. Mikelekin ere
oso gustura ibili naiz,
pilotari bikaina da. Gero,
Renobalesekin kontuz
ibili beharra zegoen eta
aukerako pilota batzuk
utzi dizkiot»

IÑAKI ESAIN
Nagusia: Aurrerako aurrelaria

«Nahiko urduri ibili naiz.
Pilotak pixka bat txikiak
iruditu zaizkigu eta
eskuan ezin sartu bezala
ibili gara. Olano berriz
sakearekin eta ezker
boleaz oso ondo ibili da»

ENEKO LABAKA
Kadetea: Aurrera-Saiazeko aurrelaria

«Gaizki. Nahiko urduri
ibili naiz. Pilota ezin nuen
nahi bezala altxa eta
gaizki. Oraindik beste bi
partida gelditzen dira eta
ea gureek irabaztea
lortzen duten»

JON ELUSTONDO
Kadetea: Aurrera-Saiazeko atzelaria

«Hasieran urduri. Eurek
asko jokatzen dute, nahiz
eta gaur ez duten egun
ona eduki. Aurrean
asmatu egin dugu eta
gustura. Zinkunegirekin
ongi moldatzen naiz»

XABIER URBIETA
Jubenila: Aurrera-Saiazeko aurrelaria

«Oso zaila genuela
bagenekien, Jonek asko
ematen baitio. Eustera
irten gara, gure
aukeraren zain egotera.
Eskuekin beldurra nuen
baina ongi sentitu naiz»

TXOMIN ZINKUNEGI
Jubenila: Aurrera-Saiazeko atzelaria

«Hasieran nahiko ongi
baina gero pilota batzuk
galtzen hasi gara. Gero
eta okerrago eta
bukaeran gaizki.
Aurkariak ere oso ongi
ibili dira»

XABIER JAUNARENA
Jubenila: Aurrerako aurrelaria

«Gogorra iruditu zait.
Laurok erritmo altuan
hasi gara, gero partida
erditik aurrera alde egitea
lortu dugu. Esainen aurka
jokatzeko gogoa nuen eta
motibatuta irten naiz.
Galarragak ere asko
jokatu du eta gustura»

UGAITZ RENOBALES
Nagusia: Aurrera-Saiazeko aurrelaria

«Aurreneko zatian
nahiko eroso ibili gara.
Bigarren zatian atzera eta
atzera hasi dira, gero
moztu egiten zuten eta
nekatu egin naiz
azkenerako; ezin Esaini
lagundu. Berarekin
jokatzea lujo bat izan da»

MIKEL IRIARTE
Nagusia: Aurrerako atzelaria



Aurrekontuen 437.922 euro Euskara eta Hezkuntza sailak jasoko du; Uzturpe
Ikastolan inbertituko dute, besteren artean.JOXEMI SAIZAR

Gizarte
Zerbitzuak indartu
nahi dituzte
aurrekontuekin
Ibarra ›› Udalaren hitzetan,
aurtengorako onartutako
aurrekontuak zorpetze
baxua mantentzeko
helburua ere badute. 

ERREDAKZIOA

Ibarrako Udalaren iritziz, «onar-
tutako udal aurrekontuek gober-
nu taldeak herritarren artean gi-
zarte-arreta mantendu eta indar-
tzeko eta zorpetze baxu bat
izateko duen apustua islatzen
dute». Horiek horrela, 2010. urte-
rako onartutako aurrekontua
6.926.500 eurokoa dela nabar-
mendu du, iaz 5.168.000 eurokoa
izan zelarik.

Iazko eta aurtengo kopuruen
arteko igoera txiki horretan inber-
tsioen atalak izan duela zerikusia
argitu dute: «2009an 1.134.833
euro izatetik, 2.528.100 eurora iri-
tsi baita 2010ean. Esleipen hau bi-
koiztu izanaren arrazoia, gobernu
taldeak ibartarren eskaerei eran-
tzunez herrian zuzkidura-gune
bat sortzeko eskuartean duen
apustua izan da». 

«Azpiegitura honi aurre egiteko
inbertsio ahalegin handia egin be-
har da eta horrekin batera, Udalak
gizarte zerbitzuen arreta manten-
du eta handitzeko borondatea ere
badu, egoera ekonomiko konple-

xu batean aurkitzen bagara ere.
Asmo horren isla gizarte arloan
topa dezakegu, diru-kopuru han-
diena jaso baitu, hain justu,
2.737.781 euro», gaineratu dute
Udaleko arduradunek. 

Aurrekontuetako diru kopuru
handia jaso duen beste ataletako
bat Obra eta Zerbitzuena izan dela
ere argitu dute, 983.876 euro, hain
zuzen. «Jarraian Euskara eta Hez-
kuntza atala egongo litzateke,
437.922 eurorekin», gaineratu
dute. «Departamentu honek arre-
ta berezia ipiniko du Euskararen
Erabilera Sustatzeko Plan Oroko-
rra zabaltzeko eta Ikastola, haur-
tzaindegia, ludoteka eta Loatzo
Musika Eskola babesteko», gaine-
ratu dute. 

Gainerako aurrekontu-sailei
dagokionez, Kultura eta Gazteriak
383.200 euro jasoko ditu, Hirigin-

tzak 374.688 euro, Kirolak 356.600
euro eta Ingurumenak berriz,
356.600 euro. Zorpetzeari dago-
kionez, oso maila baxuan aurki-
tzen dela nabarmendu dute, ze-
hazki, %3,317an. 

EBren kontrako bozka
2010erako udal aurrekontua EAJ,
Hamaikabat eta PSE-EEren alde-
ko botoekin eta EBren kontrako
botoarekin onartu zituzten. 

Txelo Romeo Ibarrako alkatea-
ren hitzetan «penagarria» izan zen
Ezker Batuko ordezkariaren ja-
rrera, «berak ere gobernu ardurak
dituen heinean, ez da ulergarria
aurrekontu osoaren kontra eman
duen botoa». 

Romeok era berean, Hirigintza-
ko Batzordeko lehendakaria dela
ere gogoratu nahi izan du, baina,
«hala ere, arlo honetako proiek-
tuen kontrako botoa eman du».
«Ez da ulergarria eta ezin da justifi-
katu udalerrian ekintza garrantzi-
tsuak aurrera eramateko ardura-
dun nagusia den pertsona honek,
printzipioz, horiekiko konpromi-
soa mantendu beharko lukeenak,
kontrako jarrera hartzea», salatu
du Ibarrako alkateak.  

EBko ordezkariak aurrekontu
osoen kontra eman duen bozkare-
kin «gizarte gastuari ere ezetz»
esan diola ere azpimarratu du Ro-
meok, «hau da, Udal honek gure
udalerrian beharrak dituzten per-
tsonei arreta egokia bermatzeko
duen xedeari». «Ibarrak konpro-
metituta dauden zinegotziak eta
arduradunak behar ditu, euren la-
nak biztanleria osoarentzako ho-
bekuntzak ekarri ditzan, eta ez
proposatutako ekimenak oztopa-
tu eta guztiontzako aurrerapena
ekarri dezaketen proiektuak atze-
ra botatzen dituzten udal gober-
nuko partaideak», esan du Txelo
Romeok.

›› ZENBATEKOAK

]Aurrekontu osoa.6.926.500
euro (iaz 5.168.000 euro).
] Inbertsioak.2.528.100 euro 
(iaz 1.134.833).
]Gizarte Zerbitzuak2.737.781
euro.
]Obra eta Zerbitzuak sailak
983.876 euro. 

]Euskara eta Hezkuntza sailak
437.922 euro.
]Kultura eta Gazteria sailak
383.200 euro.
]Hirigintza sailak3.74.688 euro.
]Kirolak sailak 356.600 euro. 
] Ingurumena sailak356.600
euro.

Udalaren hitzetan
aurrekontuek «gizarte-
arreta mantetzeko
apustua islatzen dute»

Txelo Romeorentzat
«penagarria» da EBren
ordezkariak kontrako
bozka eman izana

Koldo Alonsok hilaren 28an hasiko du denboraldia.HITZA

Ibarra Racing motoziklismo
taldeak prest du denboraldi berria
Ibarra ›› Pasa den urtean
lortutako emaitza onak
ikusita itxaropentsu
dagoela esan du Koldo
Alonso gidariak. 

ERREDAKZIOA

Beste urte batez, Ibarra Racing
motoziklismo taldea prest dago
denboraldi berri bati hasiera ema-
teko. Aurtengoan, taldeak Azkain
Motoak-en laguntza izango du eta
Michelin Power Cup txapelketan
hartuko du parte berriz ere Koldo
Alonso gidari ibartarrak. Lehengo
urteko emaitza onak kontutan
hartuta, gidaria itxaropentsu ager-
tu da urte berri honi aurre egiteko.
Denboraldia hilaren 28an hasiko
du, Alcarraseko (Lleida) zirkui-
tuan, Espainiako hainbat zirkuitu-

tan burutzen diren 5 lasterketez
osatua dagoen txapelketarekin.
Taldea Supersport mailan ariko
da ongi ezagutzen duen 600cc-
tako Yamaha R6arekin, denboral-
di honetarako, itxura berritu sako-
na jasan duena gainera. Halaber,
motorra Andoaingo Azkain Moto-
ak-en egongo da ikusgai .

Txapelketaren egutegia hauxe
izango da: hilak 28 Alcarras (Llei-
da); apirilak 4 Parc Motor Caste-
llolí (Bartzelona); apirilak 25 To-
rrecija zirkuitua (Albacete); maia-
tzak 16 Ricardo Tormo Zirkuitua
(Valentzia); eta bukatzeko ekainak
12 Alcarras zirkuitua (Lleida), be-
rriz ere.



Iaz ere haur ugarik hartu zuten parte Dantzari Txiki Egunean.N. URBIZU

Dena prest Udaberri Dantzari
Taldearen Dantzari Txiki Egunerako
Tolosa ›› Datorren
larunbatean izango da,
hilak 27, iaz bezala herriko
elkarteetan bazkalduko
dute haurrek. 

ERREDAKZIOA

Tolosako Udaberri Dantzari Tal-
deak gaur zortzirako, hilak 27,
Dantzari Txiki Eguna antolatu du.

«Euskal Herri guztitik gonbida-
tutako dantza taldeak etorriko dira
Tolosara eta goizean zehar haien
herrietako dantzak erakusten ibi-
liko dira Tolosako kaleetatik», ar-
gitu dute. 

Gonbidatutako taldeak haue-
xek dira: Gasteizko Eguzkilore-
Adurtza taldea, Galdakaoko An-
dra Mari taldea, Iruñeko Duguna
taldea, Hendaiako Guria taldea,
Oiartzungo Haurtzaro taldea,
Hernialdeko dantza taldea eta

Aresoko dantza taldea. 
Guzti hauekin batera, Udaberri-

ko haurrak ere irtengo dira kaleji-
ran, «orain arte ikasitako dantzak
herritarrei erakutsiz», esan dute.

Guztira, 350 bat haur ariko dira
30 musikariren doinuak dantza-
tuz eta 40 begiraleren zaintzapean
egongo dira. 

Eguerdian, haur guztiak Tolo-
sako eta inguruko herrietako 12 el-
kartetan banatuko dituzte bazkal-
tzera joateko. «Joan den urtean
ekintza honek izan zuen arrakasta
ikusita, aurten ere errepikatu nahi
izan dugu, baina guzti hau ezinez-
koa izango litzateke Udaberriko
haurren gurasoen laguntzarik
gabe, beraiek baitira bazkaria pres-
tatzeaz eta elkarteetan lekua har-
tzeaz arduratzen direnak, beraz,
gure eskerrik beroenak Udaberri
Dantzari Taldeko partaide guztien
partez!», argitu dute antolatzaile-
ek. 

16:30an Plaza Berrian
Arratsaldean berriz, 16:30ean el-
kartuko dira haur-talde guztiak
Tolosako plaza Berrian berriz ere,
eta bertan ikuskizun paregabea es-
kainiko dute. Ekitaldia 18:00ak al-
dera amaituko dela aurreratu dute.

Jarraian, jai-giroan jarraituz, tri-
ki-txaranga poteoa izango da eta
horretarako 20:00etan elkartuko
dira Tolosako Plaza Zaharrean eta
kalejiran habiatuko dira Alde Za-
harreko tabernetan zehar. Poteo-
an zehar giroa alaituz 2 trikitilari,
12 lagunez osatutako txaranga eta
3 dultzaineroren laguntza izango
dute eta dantza apur bat egin on-
doren, berriz ere indarrak hartze-
ko afaria izango dute Tolosako
Zerkausian. Afaltzera joateko sa-
rrerak aldez aurretik erosi behar-
ko dira Tolosako Denak, Raku, Or-
bela edo Ikatza tabernetan 16 eu-
roren truke eta afaldu ondoren,
erromeria izango da Galdakaoko
Oxabi musika taldearekin. «Beraz,
usadio zaharrak jarraituz iluntze
zoragarri bat pasa nahi baduzu,
anima zaitez Udaberri Dantzari
Taldeak antolatu duen erromeria-
ra!», esan dute Udaberriko kideek
amaitzeko. 

Elkartasun Kanpaina, gaur
10:00etatik aurrera
TOLOSA ]Hirukidek urtero antola-
tzen duen Elkartasun Kanpainaren
baitan, ekintza berezia egingo dute
gaur 10:00etatik bazkalordura
arte. Ikasle talde batek umeei puxi-
kak oparituko dizkie euro baten
truke Tolosako Gipuzkoako Artxi-
bo Orokorraren parean (San Fran-
tzisko ibiltokia, 2). Bertan, nahi
duen orok aurtengo proiektuaren
berri izan ahalko du; izan ere, ikas-
leek eurek azalduko dute zertan
datzan. Jasotako dirua Mozanbi-
keko Metoro herrira joango da eta
Bigarren Hezkuntzarako eskola
baten eraikuntzan inbertituko da.
Era berean, txanpon-lerro bat era-
tzeko asmoa dute eta hau osatze-
ko herritarren parte hartzea eska-
tu dute. 

Larresoroko lagunekin
sagardotegira joateko deia
LEABURU-TXARAMA ]Urtero egiten
duten bezala, aurten ere Leaburu-
Txaramako herritarrak eta Larre-
soroko Ote Lore Elkarteko lagunak
bazkaria antolatu dute sagardote-
gian. Hilaren 28an izango da eta
honako egitaraua izango dute:
12:00etan izango da ongietorria
Gaztañaga sagardotegian, ondo-
ren Toka Txapelketa izango dute
eta 14:00etan joango dira bazkal-
tzera sagardotegira. Egun osoan
zehar trikitilariek alaituko dute gi-
roa. Bazkarira joateko izen emate-
ko azken eguna, etzi, hilak 22, izan-
go da eta telefono zenbaki honeta-
ra deitu behar da 638-88-91 63
(Nagore). 

L Laburrak

Eskolara gosaldu gabe?
VILLABONA ]Villabonako Fleming ikastetxeko 5. mailako ikasleek eskola-
ko jangelan gosaldu zuten asteartean Gosari kardio-osasungarriaekime-
naren baitan. 09:00etan ikasgelako jardueretan murgildu beharrean,
ikasleak jangelarantz zuzendu ziren. Han txukun-txukun zain zuten ener-
giaz beteriko gosaria: sagarra, esnea, kakaoa, ogi-opiltxoa, oliba olioa eta
indioilar hestebete xerra bana.Ondoren, ordenagailu gelara joan ziren
eta informazio-bideo bat ikusi zuten. HITZA

Anoetako gazteak
primeran Gipuzkoakoan
ERREDAKZIOAA

Anoetako pilota eskolako mutil
alebinak primeran ibili dira esko-
larteko partaidetzako Gipuzkoako
txapelketan, finaletik kanpo gera-
tu dira, baina hala ere, Ander Elola,
Ekaitz San Sebastian eta Xabier
Zubeldia pilotariak oso txapelketa
polita egin dute.

Tolosaldeko txapelketa irabazi
ondoren, hilaren 6an Gipuzkoako
txapelketako final-laurdenetako
partida jokatu zuten Urnietako
Buruntza taldearen aurka eta
erraz menderatu zituzten. Pasa
den larunbatean berriz finalerdiak
jokatu zituzten Aiako Aiarrak tal-
dearen aurka. Aurreko partida

guztietan hirukotea aritu bazen
ere finalerdietan Elolak ezin izan
zuen jokatu. Ekaitz eta Xabik oso
partida polita jokatu zuten eta ia-ia
finalerako txartela lortu zuten.

Beterriko Liburu Sarirako sei lan aukeran 
Literatura ›› Etxeberria
anaiak, Alberdi, Etxegoien,
Epaltza, Jaio eta Jimenez
dira saria eskuratzeko
aukera dutenak.

ERREDAKZIOA

Sei liburuk jaso dezakete 2009ko
Beterriko Liburu Saria, izan ere, le-
hen txandak ez du saridunik utzi,
eta beraz, sei obra pasa dira biga-
rren txandara. 111 Akademiako ki-
deek hilaren 30a bitartean eman

beharko dute liburu baten aldeko
bozka. 

Hauek dira liburuak eta egileak:
Martin eta Xabier Etxeberriaren
Arrain Abisalak, Uxue Alberdiren
Aulki-Jokoa, Fermin Etxegoienen
Autokarabana, Aingeru Epaltza-
ren Izan bainintzen Nafarroako
Errege, Karmele Jaioren Musika
aireaneta Irati Jimenezen Nora ez
dakizun hori. 

Lehen bozketa txanda
111 Akademiak jakinarazi duenez,
joan den urtarrilaren amaieren za-

baldu zuten lehen bozketa txanda,
eta bertan 2009ko libururik gogo-
koenaren aldeko bozka bidaltzeko
eskatu zieten 147 akademikideei.
Akademiaren arautegiaren arabe-
ra, lehenengo txanda horretan
obra batek jasotako botoen %30a
bereganatu behar du Beterriko Li-
buru izendatzeko. Baina oraingo-
an ez da halakorik gertatu eta be-
raz, bigarren bozka eman beharko
dute akademikideek. 

Hilaren 30a bitartean eman de-
zakete bozka eta oraingoan obra
batek jasotako %40 a bereganatu-

ko balu, Batzorde Eragileak hura-
xe izendatuko luke irabazle. Ko-
puru horretara iritsi den obrarik ez
balego, bozka gehien duten lehe-
nengo bi lanak hirugarren txanda-
ra pasako lirateke, eta babes gehien
jasotzen duenak irabaziko luke. 

Hirugarren urtea da 111 Akade-
miak txanda sistemaren aldeko
apustua egiten duela, izan ere, sis-
tema honek «saritutako obra aha-
lik eta akademikide gehienek ira-
kurtzea ahalbidetzen du, eta be-
raz, babes handiagoaz izendatzen
da sariduna», argitu dute. 

Anoetako hirukotea.HITZA

Gazte Festen azken eguna 
BERASTEGI ]Gazte Festen baitan, atzo, neska
eta mutilen arteko Futbol Txapelketa izan
zuten. Herri Afaria izan zuten eta goizaldera
arte, Gabezin musika taldea izan zen. Gaur,
15:30ean, Mus Txapelketako finala jokatu-

ko dute Gazteen Biltokian eta 18:00etan,
pintxoez lagunduta sagardo dastatzea izan-
go dute. Ondoren Toka Txapelketa eta Fes-
tei amaiera emateko, 00:30ean Jalisco
Band  taldearen emanaldia izango da. E. MAIZ

Anza «erail izana» salatu dute
ADUNA ]Ostegun iluntzean, beste hainbat
herritan bezala, Adunan ere azken gertae-
rak salatzeko elkartu ziren. Adunan dagoen
Oskarbi ondoko errotondan bildu ziren Jon
Anza «euskal borrokalariaren erailketa sala-

tzeko». Bertan bildutako herritarrek «Anza
erail duen gerra zikina salatzeaz gain, erre-
presioarekin amaitzeko» exijitu zuten. On-
doren, Jon Anza Eraila, Gerra zikinaamaitu
jartzen duen pankarta itsatsi zuten. HITZA

Ezker abertzaleak deituta
hilaren 23an batzarra 
TOLOSA ]Asteartean, hilak 23, To-
losako ezker abertzaleak,
20:00etan batzarra burutuko du.
Zutik Euskal Herriaren inguruan
izango da eta une honetako egoe-
ra politikoa aztertzearekin batera,
aurrerantzean landuko diren ildo
politikoei buruz arituko dira. Me-
mento politikoak duen garrantzia
azpimarratuaz, batzar honetan
parte hartzeko deia eta gonbita lu-
zatzen du ezker abertzaleak.

Umeentzako tailerra eta
erakusketa Topic-en
TOLOSA ]Bihar Txotxongiloen Na-
zioarteko Eguna dela eta, gaur To-
pic-en, 11:00etatik aurrera izango
den tailerrean, umeek  txotxongilo
bat egiten ikasteko aukera izango
dute eta horretarako 5 euro or-
daindu beharko da. 19:00etan,
Tradiziozko pertsonaiak Txinatar
txotxongilo antzerkianerakusketa
inauguratuko dute eta jarraian
Txotxongiloen Nazioarteko Egu-
neko mezua irakurriko dute.

Idoia Sanchez ipuin
kontalaria ostegunean
ANOETA ]Martxoaren 25ean, oste-
guna, 18:00etatik aurrera Anoeta-
ko liburutegian Idoia Sanchez
ipuin kontalariaren saioa
izango da. Herritar guztiak gonbi-
datuta daude ipuinen munduaz
gozatzera.

Ezkurra eta San Miguelek
irabazi zuten Arroitzen
ELDUAIN ]Atzo ehun urte bete ziren
Jesus Abrego, Arroitzeko magoa,
jaio zela eta bere omenezko jaial-
dia izan zen bere jaioterrian ber-
tan. Urteurrena ospatzeko, Euskal
Jai Berri Fundazioak punta-punta-
ko erremonte jaialdia antolatu
zuen. Lehen partidan, Urtasun eta
Lizaso, Urriza eta Badiolaren aurka
aritu ziren eta partida nagusian,
Koteto Ezkurra eta San Miguelek,
Zeberio II.a eta Urrutiaren aurka
jokatu zuten. Elduaindarrak atzo-
koan ezin izan zuen garaipena es-
kuratu. Azkenean, asko lehiatu os-
tean, 40 eta 38ko emaitzarekin
amaitu zen partida.

L Laburrak

Idoia Otegi, Lola Iara eta Migel Otegi herenegun, Madrilen.HITZA

2010 Assitej saria eman
diote Titirijai jaialdiari 
Kultura ›› Duen ibilbide
luzea, nazioarte mailan
lekua egin izana eta 
Topic-en irekiera 
hartu dituzte kontuan.

ERREDAKZIOA

Assitej Gazte eta Haurrentzako
Antzerki Erakundeak Titirijai To-
losako Txotxongiloen Nazioarte-
ko jaialdiari eman dio 2010 saria,
besteak beste bere ibilbide luzea-
rengatik.

Hain zuzen ere, herenegun ba-
natu zituzten sariok Madrilen, eta
Idoia Otegi eta Migel Arretxe Titi-
rijai eta Topic-en zuzendariek
Lola Iara Assitej erakundearen le-
hendakariaren eskutik jaso zuten
saria. Iarak aipatu zuenez, «saria
ematerakoan oso positiboki balo-
ratu dugu Titirijairen ibilbidea 27
urte bete baititu bere sorreratik;
halaber, esperientzia jasoz joan

den heinean txotxongiloen mun-
duan lekua egitea lortu du nazioar-
te mailan, eta hori ere aintzat hartu
dugu, ez baita erraza lortzea».

Bestalde, Titirijairen zuzenda-
riek bultzatuta pasa den urtearen

amaieran Topic Txotxongiloen
Nazioarteko Zentroa ireki izana
ere «oso garrantzitsutzat» jo dute,
izan ere, «museo bat baino gehiago
izateko helburuarekin sorturiko
ekimena da».



Ordenagailu zaleen festa
Teknologia ›› Zabaldu ditu
ateak Gipuzkoa Encounter
4 topaketak; Usabal
kiroldegia ordenagailu
zaleen gunea da bihar arte. 

ENERITZ MAIZ - IÑIGO TERRADILLOS

Usabal kiroldegiak bestelako itxu-
ra du asteburu honetan. Baloien
ordez, ordenagailuak dira nagusi,
eta nabigatu, deskargatu, txateatu
edota trukatu bezalako ekintzetan
oinarritzen den kirolean ari dira
parte-hartzaileak. Gainera, edo-
zein kiroletan irits zaitezkeen
abiadura erraz gaindi dezakete,
erabiltzen duten teknologiari es-
ker.

Laugarren urtez Gipuzkoa En-
counter topaketa hartu du kirolde-
giak, eta 450 ordenagailu eta 600
lagunentzako gunea egokitu dute
bertan. Sarean loturik 1.000 mega-
ko abiaduran nabigatzeko aukera
dute, eta era guztietako materiala
(filmak, musika, programak, bide-
ojokoak...) bata besteari trukatzeaz
gain, arte digitalaren erakusketa
eta lehiaketak, jokoak eta hardwa-
re eta software librearen inguruko
tailerrak eta hitzaldiez gozatzeko
aukera izango dute bihar arte.

Atzo eguerdian eman zioten ha-
siera ofiziala party-ari, eta bertan
izan ziren ekimena bultzatzen du-
ten erakundeetako ordezkariak.
Teknologia berriek duten garran-
tzia azpimarratzearekin batera,
parte-hartzaileei ongietorria
eman eta egonaldia «guztien gus-
tukoa» izatea opa zieten. Aurkez-
pen ekitaldia dotoretu zutenak
Tolosa CFko gimnastika taldeko
neskak izan ziren euren koreogra-
fia landuekin.

Emakumezkoen hutsunea
Beste urteetan bezala, aurten ere
harrera «ezinhobea» izan du Gi-
puzkoa Encounterrek, eta segi-
tuan gainditu zuen 600 parte-har-
tzaileetako muga. Horietatik, adi-
naren batez bestekoa 27 urtekoa
da, gazteenak 13 urte dituelarik, eta
helduenak, berriz, 55. Sexuari da-
gokionean, %12 baino ez dira ema-
kumeak, eta hori da, hain zuzen
ere, antolatzaileen erronketako
bat; horregatik aztertzen ari dira
nola gerturatu horrelako topake-
tetara emakume gehiago. 

Bestalde, parte-hartzaile gehie-
nak bizkaitarrak dira, %43. Gipuz-
koatik %30 etorri dira, Arabatik
%10 eta Nafarroatik ere %10.
Gehienak, %62, jokoenganako in-
teresagatik etorri dira Tolosako to-
paketara, baina baita, Internet
(%40), kontsolak (%36), arte digi-
tala (%30), softwarea (%29), eta
hardwarearengatik (%29).

Aurtengo berrikuntza bezala,
Tolosaldeko LH Institutuko ikas-
leak ere ari dira parte hartzen anto-
laketan eta muntaian. Halaber,
GKo galeriakoek ere hartuko dute
parte, izan ere, euren ekimenez,
gaur eta bihar bideo chat-erako au-
kera izango da Usabal kiroldegia
eta herrian jarriko dituzten lau gu-
neren artean.

Tolosako Babarrun Kofradiakoek babarrunak banatu zituzten. I.T.

Goain, lo egiteko kanpin-dendak. Behean, parte-hartzaileak ekinean. I.T.

Tolosa CFko gimnastika taldekoek dantza egin zuten inaugurazioan.E.MAIZ



Jaiak
]Berastegi. Gazte Festak:
15:30ean, Mus Txapelketaren fi-
nala Gazteen Biltokian. 18:00etan,
sagardo dastatzea pintxoez lagun-
durik. Ondoren, Toka Txapelketa.
00:30ean, Jalisco Band musika
taldearekin dantzaldia.

Mendia
]Villabona. 42. Aizkardi Martxa
hilaren 28an izango da. Luzea 42
km-koa eta motza 24 km-koa.
Izen-ematea, www.aizkardi.com/
42Martxa.htmedo 649-71 71 82
(20:00etatik 22:00etara, astele-
henetik ostiralera).
]Tolosa. Aiako Harria-Lesaka
(Nafarroa) mendi irteera antolatu
du Alpino Uzturre elkarteak hila-
ren 28rako. Izen-ematea, elkarte-
an (Gudari 5), 943 65 27 89 tele-
fono zenbakian edo www.alpi-
nouzturre.comhelbidean egin
daiteke. 
] Ibarra. Haitzetan Raju mendi tal-
deak eta Bai Euskal Herriari ekime-
nak mendi irteera antolatu dute
apirilaren 18an Arabara. Informa-
zio gehiagorako edo izena emate-
ko 652 71 58 00ra deitu behar da. 

Musika
]Tolosa. Bonberenean Memo eta
Kaleginez taldeen kontzertuak
22:00etatik aurrera. 

Topaketa
]Tolosa. Gipuzkoa Encounter To-
paketak Usabal kiroldegian. Bihar
amaituko dira. 

›› GUARDIAKO FARMAZIAK
]Tolosa. Bronte C. Korreo kalea,
20. 943 67 60  13.
]Leitza. Erbiti O. Lizarraga kalea,
7. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

Asteazkenean Mckinney elkarteko kideek kontzertua eskaini zuten Tolosako Kultur Etxean.A. IMAZ

Mckinney elkartea Tolosan
ASIER IMAZ

Mckinney elkarteko hainbat kidek
musika kontzertua eskaini zuten
Tolosako Kultur Etxean iragan as-
teazkenean, hilaren 17an. Pop mu-
sika doinuez alaitu zituzten berta-
ra gerturatu zirenen aurpegi eta
bihotzak. Ekitaldia Eliza Ebanjeli-
koak antolatu zuen, «Jainkoarekin
elkartzeko topaketak» ekimena-
ren barnean. 

Emanaldiko abestiak ingelesez
kantatu zituzten, Mckinney elkar-
tea Ameriketako Estatu Batueta-
koa baita. Hala eta guztiz ere, Eliza
Ebanjelikoko kideek letrak gazte-
lerara itzuli zituzten. Ondorengo
izenburuak zituzten abestiek: Zuk
zutitzen nauzu; Sakona; Hautsita-
ko bidea bedeinkatu; Gaurko bizi;
Uraren gainean oinez ibilieta Erre-
gea ikusiko dugu.

Urte askoan!
Anttoni Arruabarrena Sarasola

(Lizartza). Gaur 91 urte. Zorionak
eta muxu asko seme-alaba, biloba

eta birbiloben partez. 

AAgurrak

‹‹ Goiza Arratsaldea Tenperatura Bihar
2010-03-20

Eguraldia

›› 16°›› 10°

GOIZA EURI ARRISKUA
ARRATS.EURI ARRISKUA
BEROENA 14°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Zorionak!
Itsaso Oreja (Tolosa). 

Gaur 10 urte. Etxekoen eta aiton-
amonen partetik muxu 

handi-handi bat.


